
LABetik etxebizitzaren negozioaren aurkako mobilizazioak antolatu ditugu Hego
Euskal Herriko hiriburuetan

Hainbat gatazka sindikal piztuta ditugu LABen, eta gatazka horietako maizterrekin batera
antolatu ditugu mobilizazioak. Etxebizitzaren negozioak edonor mehatxatzen du, eta
langileak pobretzeko eta prekarizatzeko arrazoi nagusietako bat bilakatu da. Hori
horrela, eredua goitik behera eraldatu behar dela aldarrikatuko dugu, eta, horretarako,
premiazkoa dela etxebizitzaren merkatuan esku hartzea eta errentismoarekin amaitzea.

Euskal Herrian ere baditugu Marivi, Juanjo eta Puri, Ruben, Nezha, Milena, Jimena, Abdellatif…
Baditugu Mosaic, Testa Homes edota Adalquiler bezalako funts putreak eta promotoreak milaka
bizilagun kaleratu nahian. Baditugu milaka gazte emantzipatu ezinik. Badira milaka langile ikusten
dutenak etxebizitzaren prezioak soldataren gero eta zati handiagoa hartzen duela. Izan ere,
etxebizitza lehen mailako arazoa bilakatu da langile klasearentzat, herritarrak pobretzeko arrazoi
nagusia bilakatu baita.

LABek hainbat gatazka sindikal piztu eta antolatu ditu; hala nola, Erandioko Los Ochoseko
maizterrekin, Testa funtsak mehatxatutako maizterrekin Iruñean eta Vitalquiler-Adania etxejabearen
bizilagunekin Gasteizen. Ekintza sindikalaren bidez, etxebizitzaren negozio asmoei galga jartzen ari
da sindikatua, alokairu amaieretan berriak borrokatuz, prezioak jaitsiaraziz eta etxegabetzeak
galdituz.

Era berean, aldaketa politiko eta legalak ere ezinbestekoak dira. Eta, horregatik, gaur Madrilen
eztabaidatu eta onartuko den Lege Dekretuak badu bere garrantzia. Langileok, premiaz, alokairu
guztiak modu iraunkorrean luzatzea behar dugu, logelen eta aldi baterako alokairuen iruzurrarekin
amaitzera, etxegabetzeak bukatzea, funts putreen erosketa espekulatiboak gelditzea eta prezioak
jaistea. LABek Espainiako Estatu mailan borrokan eredugarria izaten ari diren Maizterren Sindikatuen
lana goraipatu nahi du eta Maricarmen dekretua-n jasotako edukiak babesten ditu. Orain arte bezala,
Maizterren Sindikatuak bidelagun izango du LAB.

Madrilen gertatzen dena gertatzen dela ere, Euskal Herrian posible da behar ditugun eraldaketa
horiek sakonago eta urrunago eramatea. Iruñeko eta Gasteizko gobernuek badute horretarako
aukera. Norabide horretan, borrokan eta presioa egiten jarraituko du LABek, eta horretara deitzen
ditu langileak ere. Errentismoaren aldeko politika publikoekin amaitu beharra dagoela uste du
sindikatuak.

Izan ere, etxebizitzaren negozioak edonor mehatxatzen du, eta langileak pobretzeko eta
prekarizatzeko arrazoi nagusietako bat bilakatu da. Hori horrela, ezinbestekoa da arazoaren muinera

jo eta egiturazko neurriak hartzea. Eredua goitik behera eraldatu behar da, eta, horretarako,
premiazkoa da etxebizitzaren merkatuan esku hartzea eta errentismoa amaitzea.

Horretarako, epe motzeko zein luzeko neurriak hartu behar dira, norabide honetan:

Alokairu mugagabeak ezarri.
Etxegabetze guztiak gelditu.
Asmo espekulatiboekin egindako erosketak debekatu eta funts putreei ateak itxi.
Prezioak jaitsi.
Parke publikoa hedatu eta etxebizitza duina herritar guztien eskura jarri.

Horregatik, kalera ateratzeko deia egin du sindikatuak: larunbatean Iruñea, Gasteiz eta Donostian,
eta igandean Bilbon. Borroka da giltza. Etxebizitzaren negozioa eten. lelopean, egiturazko aldaketen
alde indarrak biltzera deitzen du sindikatuak.

Honako leku eta ordu hauetan izango dira mobilizazioak:

Bestalde, LABek urriaren 17rako Iruñean, Testak mehatxatutako bizilagunekin batera deitutako
mobilizazioan parte hartzera dei egiten die LABek herritar guztiei. 17:30ean abiatuko da
manifestazioa Baluartetik.

